
Mati, Bersediakah Kita?
(25 Disember 2020M/ 10 Jamadilawwal 1442H)

Sidang jemaah yang dirahmati Allah sekalian,

Marilah kita tingkatkan iman dan takwa kepada Allah SWT
dengan melaksanakan semua perintah-Nya dan meninggalkan
segala larangan-Nya. Perbanyakkanlah ingatan terhadap mati.
Mereka yang paling banyak mengingati mati dan membuat
persediaan menghadapi kematian, mereka itulah orang-orang
vang bijak. Tajuk khutbah kita pada minggu ini: Mati,
Bersediakah Kita?

Sidang jemaah sekalian,
T

Tiap yag hidup pasti merasai mati. Hanya Allah sahaja yang tidak
mati, hidup selama-lamanya. Redha atau pun tidak, bersedia
atau sebaliknya, mati pasti kita hadapi. Mati tetap datang tepat
pada masanya dan di mana-mana sahaja. Yang membezakannya
adalah waktu kematian seseorang itu. Kematian melenyapkan
kemegahan diri dan memutuskan nikmat duniawi.

Kematian akan mengeluarkan seseorang dari istana, dari rumah-
rumah besar, hatta dari pondok-pondok buruk kemudian
dibenamkan ke dalam liang lahad yang sempit dan gelap-gelita.
Kematian juga akan memisahkan seseorang dengan keluarga
dan sanak-saudara yang dicintai. Terkadang kematian berlaku
secara tiba-tiba. Kadangkala melibatkan orang yang tidak
disangka-sangka. Allah SWT berfirman dalam Surah al-Jumu’ah
ayat 9:

Maksudnya: Katakanlah (wahai Muhammad): Sebenarnya maut
yang kamu melarikan diri daripadanya itu, tetaplah ia akan
menemui kamu; kemudian kamu akan dikembalikan kepada
Allah yang Mengetahui segala yang ghaib dan yang nyata, lalu
dia memberitahu kepada kamu apa yang kamu telah lakukan
(serta membalasnya).

Muslimin sidang Jumaat yang dirahmati Allah,

Oleh kerana maut itu datang tidak terduga, maka kita mestilah
bersedia sebaik mungkin bagi menghadapi kematian. Cubalah
gunakan akal dan emosi yang Allah berikan kepada kita untuk
menangkap rahsia di sebalik kematian itu. Hisablah diri kita
dengan jujur tentang perkara berikut;

- Apakah kita sudah bersedia menghadapi kematian?

- Sedialah bekala secukupnya bagi menghadapi kehidupan
selepas kematian.

- Lakukanlah amal soleh sebanyak termampu.

Ingatlah wahai saudaraku muslimin yang dirahmati Allah
sekalian, mulai saat nyawa kita dicabut oleh malaikat maut,
setiap hamba Allah akan menghadapi segala-galanya sendirian.

Nafas kita tersekat-sekat, mulut terkunci rapat, anggota tubuh
menjadi lemah hatta sebatang jari tidak dapat diangkat.
Tertutup sudah pintu taubat. Di kala itu tiada lagi penyelamat.

Maksudnya: “Dan sesungguhnya, kamu tetap datang kepada
Kami (pada Hari Kiamat) dengan bersendirian, sebagaimana
kami jadikan kamu pada mulanya, dan kamu tinggalkan di

belakang kamu apa yang telah Kami kurniakan kepada kamu.”
(Surah al-An’am ayat 94)

Muslimin sidang Jumaat yang dirahmati Allah,

Ingatlah bahawa kematian bukanlah pengakhiran sebuah
kehidupan tetapi ia adalah perpindahan dari sebuah kehidupan
yang sementara di dunia ini kepada kehidupan yang sebenar
iaitu di akhirat. Beta singkatnya umur kita di dunia digambarkan

oleh Nabi £ melalui sabdaannya:

Yang bermaksud: “Apa urusanku dengan dunia? Sesungguhnya
perumpamaanku dengan dunia seperti perumpamaan
pengembara. Beliau melanjutkan: Berteduh di bawah sepohon
kayu pada yang sangat panas, kemudia dia beristirehat lalu
meninggalkannya untuk meneruskan perjalanan.”

Hadis Nabi % ini adalah satu peringatan terhadap manusia,
bahawa hidup di dunia ini bukanlah untuk kekal buat selama-
lamanya. Sebaliknya dunia hanyalah tempat persinggahan untuk
membuat persiapan, mencari bekalan bagi menghadapi suatu
kehidupan yang abadi di akhirat.

Sebagai seorang muslim yang mukmin, kita seharusnya bijak
melayarkan bahtera ke arah yang betul mengikut kompas al-

Quran dan as-Sunnah. Untuk sampai ke destinasi akhirat,
pungutlah bekala sebanyak mungkin. Anggaplah segala
keseronokan duniawi sebagai beban yang boleh menjejaskan
perjalanan ke sana.

Kita mestilah bijak memilih mana satu bekalan dan mana satu
bebanan. Barangan yang dikategori sebagai beban akan
menyusahkan perjalanan ke akhirat. Manakala bekalan akan
menjadi faedah untuk kehidupan di sana. Kutiplah bekalan
sebanyak mungkin dan hindarkan memikul beban vyang
menyulitkan perjalanan. Hitunglah amal kita sebelum ia dihitung
oleh Allah SWT.

Sidang muslimin sekalian,

Mengakhiri khutbah, khatib ingin mengajak diri sendiri dan
semua jemaah sekalian untuk kita bermuhasabah beberapa
perkara berikut:

Pertama: Fokuskan hidup kita untuk merancang kematian,
dengan cara kita menyusun hidup ini sesuai dengan aturan Allah
dan Rasul-Nya.

Kedua: Senantiasalah melazimi Llixil dan menyegerakan
taubat. Ingatlah betapa besar dosa yang dilakukan, Allah tetap
membuka pintu taubat seluas-luasnya.

Ketiga: Jangan bertangguh melakukan kebaikan. Semoga
dimatikan dalam Husnul Khatimah. Amin.

Khutbah Kedua
(Bagi Bulan Disember 2020)

Sidang Jemaah yang Dirahmati Allah,

Saya berpesan kepada tuan-tuan dan diri saya sendiri, supaya
bertakwa kepada Allah SWT dengan mematuhi segala perintah-
Nya dan menjauhi segala larangan-Nya.

Pada saat yang penuh barakah ini, marilah kita lafazkan kalimah

A3l Kita panjatkan setinggi-tinggi kesyukuan atas segala
nikmat kurnian-Nya. Di samping itu, marilah kita

memperbanyakkan selawat ke atas Nabi Muhammad £ sebagai
melaksanakan perintah Allah SWT dalam Surah al-Ahzab ayat 56:

“Ya Allah, jadikanlah kami orang-orang yang mendirikan solat
secara berjemaah serta menunaikan zakat dan wakaf tunai
melalui agensi milik penuh Majlis Agama Islam Pulau Pinang
(MAINPP) iaitu Zakat Pulau Pinang dan Wakaf Pulau Pinang
(WPP).

Ya Allah, rahmatilah mereka yang sentiasa mengutamakan
kebajikan sosial melalui instrumen zakat dan wakaf. Berkatilah
hidup mereka yang sentiasa memudahkan kehidupan
masyarakat.”

